
verð ur samráð tikið upp við 
mynd ugleikarnar, um onnur 
stig skulu takast fyri at 
tryggja tangarnar enn betur.  

Á sjálvum virkinum verð-
ur eisini stórur dentur lagdur 
á trygdina og tí verður virkið 
býtt sundur í 16 brunadeildir, 
sum allar kunnu byrgjast av 
frá restini av virkinum. Tað 
er fyri at avmarka, at eld ur 
breiður seg, skuldi  tað kort-
ini hent, at eldur kemur í. 

Alt byggitilfar er annars 
av slíkum slagi, sum ikki 
brenn ur, betong, steinull, 
gips og stál, umframt at 
dent ur verður lagdur á at 
lúka øll onnur trygdarkrøv.

Í fyrstu atløgu verð ur 
miðað eftir at fáa fryst ar-
ar nar og tað einføldu fram-
leiðsluna, sum er at frysta 
heilan fisk, at virka fyrst, og 
so verður øll hin fram leiðsl-
an løgd afturat so líðandi, 

so leiðis at full ferð verður á 
fram leiðsluni nakað út á ár-
ið.

Sum er hava tey arbeitt 
í vaktum á 12 tímar í nakrar 
dag ar, og so hava tey havt frí 
í nakrar dagar, og Bigi Jac-
ob sen sigur, at enn hava tey 
ikki tikið støðu til um nakað 
verð ur broytt á tí økinum.

YVIR 100 FÓLK 
TIL ARBEIÐIS
Ímeðan nýggja virkið hjá Varðanum 
Pelagic á Tvøroyri verður bygt upp 
aftur, verður alt havnarøkið byrgt av

Áki Bertholdsen

Teir næstu mánaðirnar 
verður alt havnarøkið 
á Tvøroyri eitt stórt 
byggipláss. Tað er 
sjálvsagt í sambandi 
við at nýggja virkið hjá 
Varðanum Pelagic skal 
byggjast aftur. Kortini 
verður ótarnað atgongd 
til tað handilslívið, sum 
er á bryggjuni.

Men annars verður 
stórur dentur lagdur á 
trygdina, nú virkið skal 
endurreisast.

–  Vit komu burtur 
úr eldsbrunanum uttan 
at nakar fekk skaða, og 
endamálið er eisini, at 
vit skulu byggja virkið 
upp aftur, uttan at 
nakar fær skaða, sigur 
Ólavur Bjarkhamar, 
framleiðsluleiðari.

Eyð Eidesgaard, 
sum hevur eftirlit 
við trygdini, sigur, at 
næstu mánaðirnar 
verður  strævnir, tí alt 
havnarøkið verður eitt 
stórt byggipláss, og tá 
ið mest er at gera vera 
yvir 100 handverkarar og 
arbeiðsfólk til arbeiðis á 
byggiplássinum.

Men fyri at tryggja 
arbeiðsøkið, verður alt 

havnarøkið stikað inni 
og hon heitir á fólk um 
at virða girðingina. Hon 
heitir eisini á foreldur, 
sum um at tosa við 
børnini um at ikki at fara 
inn um girðingarnar.

Samstundis verður 
gonguteigur stikaður 
framvið Pubbini og 
Seglloftinum fyri at 
skilja bleytu ferðsluna, 
sum eru fólk til gongu, 
frá hørðu ferðsluni, sum 
eru bilar og treylarar, 
ið koyra í sambandi við 
byggingina. 

Øll, sum koma inn á 
byggiøkið skulu skriva 
seg inn so at tey altíð 
hava yvirlit yvir, hvør er 
á byggiplássinum.

Tað verður eisini 
neyðugt at skipa 
ferðsluna væl, tí tað er 
ein stór rúgva av tilfari, 
sum skal førast til virkið.

Bara 
betongelementini til 
virkið svara til 150 fullar 
treylarar, umframt alt 
annað tilfar sum skal 
førasrt við. Men ætlanin 
er at føra sum mest av 
tilfarinum sjóvegis fyri 
at avmarka ta tungu 
ferðsluna ígjøgnum býin, 
siga tey á Varðanum 
Pelagic.

VARÐIN PELAGIC

BYGGJA VIRKI FYRI 
400 MILLIÓNIR 
Á TVØROYRI

Soleiðis sær ovara síða á virkinum út hjá fólkið, sum kemur til gongu

Og soleiðis sær ovara síða á virkinum út uppi úr býnum

Tað er skræðan á makrelinum, 
sum hevur kveikt hugskotið til 
klædningin á nýggja virkinum


